
ᖃᐅᔨᓴᖕᓂᖕᒧᑦ ᑐᓴᖅᑎᑦᑎᒋᐊᕈᑎ ᑐᒃᓯᕋᐅᑎᓪᓗ, ᓯᑎᐱᕆ 18, 2017 

ᐊᐅᓱᐃᑦᑐᖅ ᕼᐋᒻᓚᑦᑯᖏᑦᑕ ᐃᒡᓗᖁᑖᓂ 19:00 - 21:40 

ᑲᑎᒪᖃᑎᖃᖕᓂᖅ ᐊᐃᕕᖅ ᐆᒪᔪᕐᓂᐊᖅᑎᒃᑯᑦ 

 

ᐃᓚᐅᔪᑦ: ᐊᐅᒫᓐ ᐊᕿᐊᕈᖅ, ᐊᒃᓴᒃᔪᒃ ᓂᖏᐅᖅ, ᓚᐃᓴ ᓂᖏᐅ, ᔭᕝᕆ ᖃᐅᓐᓇᖅ, ᑎᐅᕆ ᓄᐊ (ᐊᐅᓚᑦᑎᔨ), ᐱᔾᔭᒥᓂ ᐸᐅᕋᓅᔅᑭ 

(ᓄᓇᕗᑦ ᒐᕙᒪᒃᑯᖏᑦ−ᐆᒪᔪᓕᕆᔨ) ᒫᑦ ᕝᕆᑦᓚᓐᓗ (ᓄᓇᕗᑦ ᒐᕙᒪᒃᑯᖏᑦ−ᐆᒪᔪᓕᕆᔨᒻᒪᕆᒃ). 

 

ᑲᑎᒪᓂᐊᓚᐅᖅᓯᒪᒐᓗᐊᖅᖢᑎᒃ ᓯᑎᐱᕆ 17−ᒥᑦ ᑭᓯᐊᓂ ᑭᖑᕙᕆᐊᖅᑕᐅᓚᐅᖅᑐᖅ ᐅᓪᓗᖕᒥᑦ ᐃᓂᒃᓴᖃᙱᓐᓂᑯᒧᑦ 

ᐱᓇᓱᐊᕈᓯᐅᑉ ᓄᙳᐊᓂᑦ. 

 

ᐊᐃᒫᓐᓗ ᔭᕝᕆᓗ ᒫᑦᒥᑦ ᖃᐅᔨᒃᑲᐃᓚᐅᖅᐳᑦ ᐱᔾᔪᑎᖏᓐᓂᒡᓗ ᑲᑎᒪᓂᖕᒧᑦ; ᒫᑦ ᕿᒥᕐᕈᑎᑦᑎᓚᐅᖅᑐᖅ ᖃᐅᔨᓴᕈᑎᕕᓂᖕᓂᑦ 

ᐅᓪᓗᒥᒨᖓᔪᓂ ᐱᓕᕆᐊᒃᓴᐅᓛᖅᑐᓂᒡᓗ ᐅᖃᐅᓯᒃᓴᖃᕐᕕᐅᓂᐊᕐᓗᑎᒃ (ᐅᐃᒍᐊᕈᓯᖅ 1); ᐊᐃᒫᓐᓗ ᔭᕝᕆᓗ ᑐᓵᔨᐅᓚᐅᖅᑑᒃ 

ᑲᑎᒪᓂᖏᓐᓂᑦ.  

 

ᑕᓪᓗᕈᑎᒥᑦ ᖃᐅᔨᓴᕈᑎᒥᑦ, 2016 − ᒫᑦ ᓄᓇᙳᐊᒥᑦ ᑕᑯᓐᓈᖅᑎᑦᑎᓚᐅᖅᑐᖅ ᖃᓄᖅ ᖃᐅᔨᓴᖕᓂᕆᓚᐅᖅᑕᖏᑦ 

ᐱᓕᕆᓪᓗᐊᑕᓚᐅᖕᓂᖏᓐᓂᑦ ᕿᓂᖅᓴᖅᖢᑎᒃ ᖁᙱᐊᕐᕕᐅᑦᑎᐊᖕᓇᓛᒥᑦ ᑐᒃᑐᓂᑦ ᐅᒥᖕᒪᖕᓂᓪᓗ. ᓄᓇᙳᐊᖅ 

ᑕᑯᓐᓈᖅᑕᐅᓚᐅᖅᐳᖅ ᓇᒦᓐᓂᓕᒫᖏᑦ ᑐᒃᑐᐃᑦ ᐅᒥᖕᒪᐃᓪᓗ ᑐᒥᖏᓪᓗ ᑕᑯᑎᑦᑎᓇᓱᒃᖢᑎᒃ ᓇᒧᙵᐅᕙᖕᒪᖔᖏᓐᓂᑦ. 

ᐅᖃᐅᓯᐅᓚᐅᖕᒥᔪᖅ ᑐᒃᑐᓯᐊᖅᓯᒪᔪᖃᙱᒃᑲᓗᐊᖅᖢᓂ ᑕᓪᓗᕈᑎᒥ ᐊᐅᓱᐃᑦᑑᑉ ᐊᑭᐊᓂᑦ, ᑭᖑᓪᓕᖅᐹᒥᑦ ᐅᓂᒃᑳᓕᐊᒥᑦ 

ᐅᖃᖅᓯᒪᓚᐅᖅᑐᖅ ᐊᐅᓱᐃᑑᑉ ᐆᒪᔪᖕᓂᐊᖅᑎᒃᑯᖏᑦ ᑐᒃᑐᓯᐊᖅᓯᒪᓂᕋᓕᖅᖢᑎᒃ ᖃᖓᑦᑎᐊᓵᖅ. ᕿᓂᕐᓴᓚᐅᖅᑐᑦ ᐃᑲᕐᕋᓄᑦ 

ᖃᖓᑕᓪᓗᑎᒃ ᓇᐃᓴᐃᓪᓗᑎᒃ 14−ᓂᒃ ᖃᑯᖅᑕᓂᑦ ᑐᒃᑐᓂᑦ (ᓇᓚᐅᑦᑖᖑᙱᑦᑐᖅ). ᐅᐱᒋᔭᐅᔪᖅ, ᖃᐅᔨᓴᖕᓂᐅᓚᐅᖅᓯᒪᔪᒃᑯᑦ 

2008−ᒥᑦ, ᑐᒃᑐᐃ ᖃᔅᓰᓐᓈᕐᔫᖏᓐᓇᕐᓯᒪᔪᑦ. ᐃᓚᖓᒍᓪᓕ, ᐊᒥᓱᕈᖅᓯᒪᒻᒪᕆᒃᑐᑦ ᐅᒥᖕᒪᐃᑦ ᓯᕗᓪᓕᖕᓂᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

2008−ᒥᑦ, 2016−ᒥᓪᓗ ᐊᒥᓲᓂᖃᕋᓱᒋᔭᐅᓪᓗᑎᑦ 1,963 (+343 SE) ᐅᒥᖕᒪᑦ (ᐅᐃᒍᐊᕈᓯᖅ 1). ᖃᓄᐃᓕᐅᕈᑕᐅᖁᔭᐅᓚᐅᖅᑐᑦ 

ᐅᓂᒃᑳᒥᑦ ᐅᖃᐅᓯᐅᓚᐅᖅᑐᑦ, ᑕᐃᑲᓂᓗ ᐅᒥᖕᒪᒃᑕᐅᓇᓱᒍᓐᓇᖅᑐᑦ ᐊᒥᓱᕈᕆᐊᖅᑕᐅᓯᒪᓕᖅᖢᑎᒃ 100−ᓂᑦ 

ᐅᖃᖃᑎᖃᖅᑳᓚᐅᖅᓯᒪᓪᓗᑎᒃ ᐆᒪᔪᖕᓂᐊᖅᑎᒃᑯᓐᓂᑦ. 

 

ᐅᖃᐅᓯᒃᓴᑦ − ᔭᕝᕆ ᐅᖃᓚᐅᖅᑐᖅ ᐊᓕᐊᓇᐃᒍᓱᖕᓂᕋᖅᖢᓂ ᐅᒥᖕᒪᐃᑦ ᐊᒥᓲᓂᖏᓐᓂᑦ, ᑭᓯᐊᓂᓕ ᐱᔭᐅᔪᓐᓇᖅᑐᑦ 

ᐲᖅᑕᐅᖁᓪᓗᓂᒋᑦ, ᑖᒃᑯᐊ ᐱᔭᐅᔪᓐᓇᖅᑐᑦ 100 ᑎᑭᑕᐅᔾᔮᙱᓐᓂᖏᓐᓄᑦ ᑭᒡᓕᖃᓪᓗᐊᙱᑦᑐᑦ ᐅᒥᖕᒪᒐᓱᖕᐸᒃᑐᑦ. ᐊᒃᓴᒃᔪᒃ 

ᐃᓚᒋᔭᐅᓚᐅᖅᓯᒪᔪᖅ 2016−ᒥᑦ ᖃᐅᔨᓴᖅᑎᓪᓗᒋ ᑕᑯᓚᐅᖅᓯᒪᓪᓗᓂᓗᒎᖅ ᐊᒥᓱᓂᑦ ᐅᒥᖕᒪᓂᑦ, ᐅᖃᕆᓪᓗᓂᓗ ᑖᒃᑯᐊ ᑐᒃᑐᐃᑦ 

ᐅᒥᖕᒪᐃᓪᓗ ᑲᑎᙵᕙᙱᓐᓂᖏᓐᓂᑦ ᑐᒃᑐᐃᑦ ᒪᒪᕐᓴᙱᓐᓂᑯᖏᓐᓂᑦ ᐅᒥᖕᒪᓂᑦ. ᓚᐃᓴ ᐅᖃᓚᐅᖅᑐᖅ 

ᖃᐅᔨᓴᖃᑦᑕᓪᓗᐊᖕᓂᖏᓐᓂᑦ ᐊᐳᑎᑕᖃᙱᑎᓪᓗᒍ ᑐᒃᑐᓂᑦ ᑕᑯᑦᑎᐊᕈᓐᓇᖕᓂᕐᓴᐅᖁᓪᓗᒋᑦ ᑕᑯᔭᒃᓴᐅᓗᐊᙱᒻᒪᑕ ᖃᖓᑕᓲᖕᒥᑦ, 

1962−ᒥᑦᑕᐅᖅ ᑐᒃᑐᑕᖃᓚᐅᖅᓯᒪᙱᑦᑐᖅ ᑕᓪᓗᕈᑎᓂᑦ ᑕᐃᒪᐃᓐᓂᖓᓄ ᐊᒥᓱᕈᖅᐸᓪᓕᐊᖏᓐᓇᕐᓯᒪᔪᑦ. 
 

 ᓘᕼᐄᑦ ᕿᑭᖅᑕᒥᑦ ᖃᐅᔨᓴᕈᑎᕕᓃᑦ, 2016 −ᒫᑦ ᓄᓇᙳᐊᒥᑦ ᑕᑯᓐᓈᖅᑎᑦᑎᓚᐅᖅᑐᖅ ᖃᖓᑕᓲᒃᑰᖅᑕᐅᓚᐅᖅᑐᓂᑦ ᑐᒃᑐᐃᓪᓗ 

ᑕᑯᔭᓕᒫᑦ ᕿᑭᖅᑕᒥᑦ (ᐃᓂᖓᒍᑦ ᓯᓚᑖᒍᓪᓗ). ᑐᒃᑐᐃ 140−ᓇᓱᒋᔭᐅᓚᐅᖅᑐᑦ (+ SE33) ᖃᑯᖅᑕᑦ, ᐅᒥᖕᒪᖃᕋᓂ 

ᐊᒪᖅᑯᓂᒡᓘᓐᓃᑦ ᖃᐅᔨᓴᖅᑎᓪᓗᒋᑦ (ᐊᒪᖅᑯᑦ ᑐᒥᓯᐊᖅᑕᐅᓯᒪᒐᓗᐊᖅᖢᑎᑦ ᐊᐅᔭᐅᓚᐅᖅᑐᖅ). ᑐᒃᑐᐃᑦ ᐊᒥᓲᔪᓐᓃᖅᐹᓪᓕᖅᓯᒪᔪᑦ 

ᒫᓂᐸᓗᒃ 205−672 (95% CI) 2007−ᒥᑦ ᖃᐅᔨᓴᖅᑕᕕᓂᖕᓂᑦ (ᐅᐃᒍᐊᕈᓯᖅ 1). ᐊᐅᓚᑦᑎᔨᒃᑯᑦ ᖃᓄᐃᓕᐅᖅᑕᐅᖁᓚᐅᖅᑕᖏᑦ 

ᐅᓂᒃᑳᒥᑦ ᐊᓯᔾᔩᖁᔨᓚᐅᙱᑦᑐᑦ ᑐᒃᑐᐃᑦ ᐊᐅᓚᑕᐅᓂᖏᓐᓂᑦ, ᐊᐱᕆᓪᓗᑎᒡᓗ ᖃᓄᖅ ᐃᓱᒪᒋᔭᐅᖕᒪᖔᑦ ᐃᓚᓕᐅᔾᔭᐅᓗᓂ ᓘᕼᐄᑦ 

ᑖᒃᑯᓄᖓ ᑐᒃᑐᓯᐅᕐᕕᖕᓄᑦ ᖃᐅᔨᓴᓕᕌᖓᒥᒃ? 

 

ᐅᖃᐅᓯᒃᓴᑦ − ᔭᕝᕆ ᐅᖃᓚᐅᖅᑐᖅ ᐅᒥᖕᒪᖃᑦᑎᐊᙱᒃᑳᖓᑦ ᑐᒃᑐᖃᖕᓂᕐᓴᐅᓲᖑᓂᖓᓂᑦ, ᐅᒥᖕᒪᖃᖕᓂᕐᓴᐅᒃᐸ 

ᑐᒃᑐᑭᓐᓂᕐᓴᐅᕙᒃᖢᓂ. ᑖᒃᑯᐊᓗ ᓘᕼᐄᑦ ᕆᖕᓂᔅ ᕿᑭᖅᑕᖏᓐᓃᖁᑐᐃᓐᓇᖅᖢᓂᒋᑦ ᑐᒃᑐᖃᕈᓐᓃᖤᓛᖕᒪᑦ ᕿᑭᖅᑕᖓᓂ. ᓚᐃᓴ 

ᐅᖃᖅᖢᓂ ᐊᓯᔾᔩᓂᖕᒧᑦ ᐱᕙᒌᔭᖅᓯᒪᒃᐸᑕ ᐅᖃᖃᑎᖃᑦᑎᐊᕈᒪᔪᑦ ᐅᖃᓪᓚᒃᑐᖃᓚᐅᕋᓂ ᖃᓄᐃᓕᓚᐅᖅᑳᕋᑎᒡᓘᓐᓃᑦ. ᒫᑦ 

ᐅᖃᑦᑎᐊᓚᐅᖅᑐᖅ ᐊᓯᔾᔩᔾᔪᑎᒃᓴᓂ ᐱᕙᒌᔭᖅᓯᒪᔪᖃᙱᒻᒪᑦ ᑭᓯᐊᓂᓕ ᑐᑭᓯᒃᑲᓐᓂᕈᒪᓚᐅᖅᑐᖅ ᐊᒥᓲᓂᖏᓐᓂᑦ ᐅᓂᒃᑳᑦ 

ᖃᓄᐃᓕᐅᖅᑕᐅᖁᔭᖏᓐᓃᓚᐅᖕᒪᑦ. ᓚᐃᓴ ᐅᖃᒃᑲᓐᓂᓚᐅᖅᑐᖅ ᑖᓐᓇ ᐱᒻᒪᕆᐅᓂᖅᓴᐅᓂᖓᓂ ᖃᐅᓱᐃᑦᑐᒥᑦ ᑕᐃᒃᑯᐊ 

ᓂᓪᓕᕐᕕᖃᕆᐊᖃᖕᒥᔪᑦ. 
 

ᕿᙵᐃᓚᖅ, ᑰᒐᓇᔫᑉ ᖃᐅᔨᓴᖅᑕᐅᓂᕕᓂᐊ, 2016 - ᒫᑦ ᓄᓇᙳᐊᒥᑦ ᐊᔪᕆᖅᓲᔾᔨᓚᐅᖅᑐᖅ ᐃᓂᖃᐅᖅᑐᓂᑦ, ᐅᒥᖕᒪᑦ 

ᐃᓂᖏᓐᓂᑦ (ᐃᓂᖏᓐᓂᑦ ᓯᓚᑖᓂᓪᓗ) ᐊᒥᓲᓂᖏᑦᑕᓗ ᓇᓚᐅᑦᑖᖅᑕᐅᓯᒪᓂᖏᓐᓂᑦ ᒫᓂ 3052 (+440) ᐅᒥᖕᒪᑦ, ᓇᑉᐸᖏᑦ 

ᕿᙵᐃᓚᒦᖦᖢᑎᒃ ᓇᑉᐸᖏᓪᓗ ᑰᒐᓇᔪᖕᒥᑦ. ᑐᒃᑐᓯᔪᖃᓚᐅᙱᑦᑐᖅ ᖃᐅᔨᓴᖅᑎᓪᓗᒋᑦ, ᑭᓯᐊᓂᓕ ᐊᖑᓇᓱᒃᑏᑦ 

ᑐᒃᑐᓯᓂᕋᓚᐅᖅᓯᒪᔪᑦ ᖃᐅᔨᓴᖅᑐᖃᖅᑎᓪᓗᒍ. ᐊᒥᓲᔪᓐᓃᖅᐸᓪᓕᐊᒐᓗᐊᖅᑎᓪᓗᒋᑦ ᐅᒥᖕᒪᐃᑦ, ᐊᑐᓕᖅᑎᑦᑎᓂᖅ ᐱᔭᐅᔪᓐᓇᖅᑐᓂᑦ 

ᐊᑐᕆᐊᑐᙱᑦᑐᑦ ᐲᓐᓇᖃᑦᑕᖕᓂᐊᕐᓗᓂ ᐅᒥᖕᒪᓂᑦ MX-06−ᒦᑦᑐᓂᑦ, ᐊᖑᓇᓱᒃᑕᐅᓗᐊᖅᐸᒐᑎᒃ. ᐊᖑᓇᓱᒃᑕᐅᔪᓐᓇᖅᑐᓂᑦ 

ᐱᑕᖃᙱᒃᑲᓗᐊᖅᑎᓪᓗᒍ, ᐅᓂᒃᑳᓄᐊᖃᓯᐅᑎᓂᖏᑦ ᐱᒻᒪᕆᐅᓂᐊᖅᑐᑦ. ᑐᒃᑐᓯᔪᖃᓚᐅᙱᓐᓂᖓᓄᑦ, ᑐᒃᑐᓕᐊᕋᓱᖁᔨᓚᐅᙱᑦᑐᑦ, 

ᐊᖑᓇᓱᖕᓂᖅ ᐱᔾᔪᑕᐅᓗᐊᙱᒃᑲᓗᐊᖅᖢᓂ (ᐅᐃᒍᐊᕈᓯᖅ 1). 

 



ᐅᖃᐅᓯᒃᓴᑦ −  ᒫᑦ ᐊᐱᕆᓚᐅᖅᑐᖅ ᐊᖑᓇᓱᒡᓗᓂ ᐊᒥᓲᓂᕐᓴᓂᑦ ᒥᑭᓐᓂᕐᓴᓂᒡᓘᓐᓃᑦ ᐊᒃᑐᐃᓂᖃᕐᓂᕐᓴᐅᕙᖕᒪᖔᑦ ᐅᒥᖕᒪᓄᑦ. 

ᓚᐃᓴ ᐅᖃᖅᖢᓂ ᐃᓄᐃᑦ ᑕᒪᐃᓐᓂᐊᓗ ᐱᓇᓱᓲᖑᖏᒻᒪᑕ. ᖁᖓᓯᕈᓕᖅᑕᐅᒃᐸᑕ ᐅᒥᖕᒪᐃᑦ (ᑐᒃᑑᙱᖔᖅᑐᑦ) 

ᐊᒥᓲᔪᓐᓃᖅᐹᓪᓕᖕᓂᐊᖅᑐᑦ. ᔭᕝᕆ ᐅᖃᓚᐅᖅᑐᖅ ᐊᒥᓱᓂ ᐅᒥᖕᒪᒃᑲᓗᐊᖅᐸᑕ ᐊᒥᓱᕈᕈᑕᐅᔾᔮᙱᑦᑐᖅ ᑐᒃᑐᓄᑦ. ᓚᐃᓴ ᐅᖃᖅᖢᓂ 

1980−ᒥᑦ, ᑰᒐᓇᔫᑉ ᑐᒃᑐᖏᑦ ᐊᒥᓲᓚᐅᖅᑐᑦ ᐅᒥᖕᒪᖃᕋᓂᓗ, ᑭᓯᐊᓂᓕ ᐅᒥᖕᒪᑦ ᑕᑯᔭᐅᖃᑦᑕᓕᖕᒪᑕ ᑐᒃᑐᐃᑦ ᐊᓯᐊᓄᐊᓚᐅᖅᑐᑦ. 

ᑐᒃᑐᐊ ᓂᒋᐊᓄᙵᐅᓚᐅᖅᑐᑦ (ᐃᖃᓗᒃᑑᑦᑎᐊᖅᐸᓯᖕᒧᑦ. ᑲᑎᒪᔨᕋᓛᖑᖃᑕᐅᓚᐅᕋᒥ ᐊᕙᑎᓕᕆᔨᒃᑯᓐᓄᑦ ᑐᒃᑐᐃᑦ ᓴᓪᓕᓂᑦ 

ᐃᓚᖃᓚᐅᖅᑐᑦ ᖃᑯᖅᑐᓄᑦ ᑐᒃᑐᓂᑦ ᖁᑦᑎᒃᑐᖕᒥᙶᖅᑐᓂᑦ. 
 
 

ᑭᒃᑯᓐᓂᙶᖕᓂᖏᓐᓄᑦ ᑐᓴᖅᑎᑦᑎᒋᐊᒃᑲᓐᓂᕈᑎ, 2016 - ᒫᑦ ᓄᓇᙳᐊᒥᑦ ᑕᑯᓐᓈᖅᑎᑦᑎᓚᐅᖅᑐᖅ ᐊᕕᒃᑐᖅᓯᒪᓂᖏᑦ 

ᐊᔾᔨᒌᙱᑦᑑᑎᑦ ᑐᒃᑐᐃᑦ, ᓄᓇᙳᐊᕐᒥᓪᓗ ᓴᖅᑭᔮᖅᑎᑦᑎᔪᒥᑦ ᐱᖃᓗᔭᐅᑉ ᐊᖏᓂᖓᓂᑦ. ᓄᓇᙳᐊᓂᑦ ᑕᑯᑎᑦᑎᓪᓗᓂ 

ᐊᕕᒃᑐᖅᓯᒪᓂᕐᓴᐅᓪᓗᑎᒃ ᖁᑦᑎᒃᑐᒥᑦ ᕿᑭᖅᑕᑦ, ᖃᓄᕐᓗ ᐊᔾᔨᒌᙱᑦᑑᑎᑦ ᐃᓕᖓᓲᖑᖕᒪᖔᖏᑦ ᖃᑯᒃᑐᑦ ᓇᑭᙶᖅᓯᒪᓂᖏ 

ᐅᑭᐅᖃᖅᖢᑎᒃ ~96,000-185,000. ᐃᓄᖃᙱᑦᑐᒦᓚᐅᖅᓯᒪᓪᓗᑎᒡᓗ ᑭᓯᐊᓂ ᐊᕐᕌᒍᑦ ~8,000 ᐊᓂᒍᖅᓯᒪᓕᖅᑎᓪᓗᒋᑦ 

(ᐅᐃᒍᐊᕈᓯᖅ 1). 

ᐅᖃᐅᓯᒃᓴᑦ − ᔭᕝᕆ ᐊᐱᕆᓪᓗᓂ ᐆᒪᓕᖅᐸᑦ ᐊᕐᕌᒍᓄᑦ 185,000, ᖃᓄᐃᒻᒪᑦ ᒫᓐᓇ ᐃᓱᒫᓗᒋᓕᑦ? 

 

ᖁᑦᑎᒃᑐᒥᑦ ᐊᒪᖅᑯᓄᑦ ᑐᓴᖅᑎᑦᑎᒋᐊᒃᑲᓐᓂᕈᑎᑦ, 2017 − ᒪᓐᓇ ᐅᖃᐅᓯᐅᔪᖅ ᐋᖅᑭᒃᓱᖅᑕᐅᓚᐅᖅᑐᖅ ᒧᐊᖓᓐ ᐋᓐᑐᓴᓐᒧᑦ 

ᓴᖅᑭᑕᐅᓪᓗᓂᓗ ᒫᑦᒧᑦ.  ᒫᑦ ᐅᖃᓚᐅᖅᑐᖅ ᐅᐱᕐᖔᒥᑦ 2017−ᒥᑦ ᑕᒪᖕᒥᒃ ᑎᓴᒪᑦ ᖁᖓᓯᕈᐃᑦ ᐊᒪᕈᖕᓃᓚᐅᖅᑐᑦ 

ᓴᖅᑭᔮᓚᐅᙱᑦᑐᑦ. ᐊᔾᔨᒌᙱᑦᑑᑎᓂᑦ ᐱᔾᔪᑎᖃᖅᖢᑎᑦ, ᐃᓚᖓ ᐲᖅᖢᓂ, ᐃᓚᖓ ᐊᔪᖅᖢᓂ ᐲᖅᑕᐅᓪᓗᓂᓗ ᖃᐅᔨᓴᖅᑎᒧᑦ 

ᐊᐅᔭᖓᓂᑦ 2017−ᒥᑦ ᐊᒻᒪᓗᑦᑕᐅᖅ ᒪᕐᕉᒃ ᐱᑕᖃᕋᑎᒃ ᐊᒪᕈᐃᓪᓗ ᑕᑯᔭᐅᓚᐅᕋᑎᒃ. ᐊᐅᓚᓂᕆᕙᒃᑕᖏᑦ, ᐆᒪᔪᕐᕕᒋᕙᒃᑕᖏᑦ, 

ᑎᓯᖏᑦ ᑖᒃᑯᐊᒡᓗ ᒪᕐᕉᒃ ᓄᑖᒃ ᖁᖓᓯᕉᒃ ᐃᓕᔭᐅᓚᐅᖅᐴᒃ ᐅᖃᐅᓯᐅᓚᐅᖕᒥᔫᒃ, ᐃᓕᓯᒃᑲᓐᓂᓛᕈᒪᓪᓗᑎᒃ ᐊᕐᕌᒍᑉᐸᑦ (ᐅᐃᒍᐊᕈᓯᖅ 

1). 

ᐅᖃᐅᓯᒃᓴᑦ − ᐊᑐᙱᑦᑐᑦ 

 

ᐊᐅᓱᐃᑦᑑᑉ ᕿᑭᖅᑖᓗᐊᑕ ᕿᑎᖅᐸᓯᐊᓂ ᖃᐅᔨᓴᖕᓂᖕᒧᑦ ᑐᓴᖅᑎᑦᑎᒋᐊᒃᑲᓐᓂᕈᑎ, 2017 - ᒫᑦ ᓄᓇᙳᐊᓂᑦ ᑕᑯᑎᑦᑎᓚᐅᖅᑐᖅ 

ᐃᓂᒋᔭᐅᔪᓂᑦ, ᖃᖓᑕᕝᕕᐅᓚᐅᖅᑐᓂᑦ, ᑐᒃᑐᖃᕐᕕᐅᔪᓂᒡᓗ ᑕᑯᔭᕕᓂᖕᓂᑦ (14), ᐅᒥᖕᒪᑦ (2163), ᑐᒦᓪᓗ. ᐅᒥᖕᒪᐃᑦ 

ᒫᓃᖃᑦᑕᓚᐅᖅᑐᑦ 1-43. ᐱᐊᓂᒃᑕᐅᓇᓱᒃᑐᑦ ᓱᓕ ᓇᒃᓯᐅᔾᔭᐅᓛᖅᖢᑎᒡᓗ ᐆᒪᔪᖕᓂᐊᖅᑎᒃᑯᓐᓄᑦ ᐅᓂᒃᑳᑦ ᐱᐊᓂᒃᑕᐅᑐᐊᖅᐸᑎ 

(ᐅᐃᒍᐊᕈᓯᖅ 1). 

ᐅᖃᐅᓯᒃᓴᑦ − ᐊᑐᙱᑦᑐᑦ 

 

ᖃᐅᔨᓴᖕᓂᐅᒃᑲᓐᓂᓛᖅᑐᑦ − ᒫᑦ ᑕᑯᑎᑦᑎᓚᐅᖅᑐᖅ ᓄᓇᙳᐊᒥᑦ ᐊᐅᓱᐃᑦᑑᑦ ᕿᑭᖅᑕᖓᑕ ᐅᐊᖕᓇᖓᓂ ᓇᐹᖅᑐᓕᖕᒥᓪᓗ 

ᖃᐅᔨᓴᖕᓂᐅᓛᖅᑐᓂᑦ ᑭᖑᓪᓕᖕᒥᑦ. ᐊᐅᓱᐃᑦᑑᑦ ᕿᑭᖅᑕᖓᑕ ᐅᐊᖕᓇᖓᓂ ᖃᐅᔨᓴᓛᖅᑐᒃᓴᐅᔪᑦ ᒫᑦᓯ/ᐊᐃᕆᓕ 2018, 

ᓇᐹᖅᑐᓕᖕᒥᓪᓗ ᒫᓐ ᒫᑦᓯ/ᐊᐃᕆᓕ 2019−ᒥᑦ; ᑭᓯᐊᓂᓕ ᒫᓐᓇ ᐋᖅᑭᓪᓚᕆᐊᓂᒃᓯᒪᙱᑦᑐᑦ. ᖃᐅᔨᓴᖅᐸᑕ ᐊᐅᓱᐃᑑᑉ 

ᕿᑭᖅᑕᖓᑕ ᐅᐊᖕᓇᖓᓂ 2018−ᒥᑦ ᖁᓕᒥᒎᓕᒃᑯᑦ (ᐃᑲᕐᕋᓄᑦ 83−ᓄᑦ) ᐃᓴᖅᑯᓕᖕᒥᓪᓗ (ᐃᑲᕐᕋᓄᑦ 43-ᓄᑦ) ᖃᐅᔨᓴᓕᖅᐸᑕ. 

ᖃᐅᔨᓴᖕᓃᑦ ᐋᖅᑭᐅᒪᓂᖏᓪᓗ ᐅᖃᐅᓯᐅᓚᐅᖅᑐᑦ, ᐃᓚᐅᔪᖃᕆᐊᖃᖅᐸᖕᓂᖏᓐᓂᓪᓗ ᓄᓇᓕᖕᒥᐅᓂᑦ 3-5−ᓂᑦ ᖃᐅᔨᓴᓕᖅᐸᑕ 

ᐊᐅᓱᐃᑦᑐᒥᑦ ᖃᐅᓱᐃᑦᑐᒥᓪᓘᓐᓃᑦ. ᓇᐹᖅᑐᓕᖕᒥᑦ ᖃᐅᔨᓴᖕᓂᐅᓛᖅᑐᒧᑦ, ᖁᓕᒥᒎᓕᒃᑰᖅᑕᐅᓛᖅᑐᖅ (ᐃᑲᕐᕋᓄᑦ 70−ᓄᑦ) 

ᓄᓇᓕᖕᓂᖔᖅᑐᓂᒡᓗ ᖃᐅᔨᓴᖅᑎᖃᕐᓗᑎᒃ 1−2-ᓂᑦ (ᐅᐃᒍᐊᕈᓯᖅ 1). 

ᐅᖃᐅᓯᒃᓴᑦ − ᓚᐃᓴ ᐅᖃᓚᐅᖅᑐᖅ ᑕᑉᐸᐅᙵᐅᓗᐊᖅᐸᙱᒻᒪᑕ ᐃᓱᒫᓘᑎᒋᓗᐊᙱᑕᖏᑦ. ᐊᒃᓴᒃᔪᒃ ᐅᖃᖅᖢᓂ ᑐᒃᑐᐃᓪᓗ 

ᐅᒥᖕᒪᐃᓪᓗ ᑕᐃᑲᓃᑦᑐᑦ ᓱᓕ. ᐊᐃᒫᓐ ᐊᐱᕆᓪᓗᓂ ᖃᓄᐃᒻᒪᑦ ᒫᑦᓯᒥᑦ? ᒫᑦ ᑭᐅᓪᓗᓂ ᓯᓚᒧᑦ ᐱᔾᔪᑎᖃᖕᓂᖏᓐᓂᑦ 

ᐊᑲᐅᓛᖑᓪᓗᓂᓗ ᐱᓕᕆᐊᖑᓚᐅᖅᑐᓂᑦ ᐊᑐᖅᖢᓂ, ᐊᒻᒪᓗᑦᑕᐅᖅ ᑐᓴᖅᑕᐅᕙᓚᐅᖅᓯᒪᔪᓂᑦ ᐅᖃᖃᑎᖃᕆᐊᖅᑐᖅᐸᒃᑎᓪᓗᒋᑦ 

ᐆᒪᔪᖕᓂᐊᖅᑎᒃᑯᓐᓂᑦ. 

 

ᐊᖑᓇᓱᒃᑕᐅᕙᒃᑐᓂᑦ ᐅᓂᒃᑳᓯᐅᖕᓂᖅ − ᒫᑦ ᐅᖃᐅᓯᖃᓚᐅᖅᐳᖅ ᐊᖑᓇᓱᒃᑕᐅᕙᒃᑐᓂᑦ ᐅᓂᒃᑳᓕᐅᖃᑦᑕᖕᓂᖅ ᐱᒻᒪᕆᐅᓂᖓᓄᑦ 

ᐊᐅᓚᑦᑎᔨᐅᔪᓄᑦ ᐋᖅᑭᒃᓱᐃᓂᐊᕐᓗᑎᒃ ᑖᒃᑯᐊᓗ ᐊᖑᓇᓱᒐᒃᓴᑦ ᐋᖅᑭᒃᓯᒪᑎᓪᓗᒋᑦᑕᐅᖅ ᐱᒻᒪᕆᐊᓘᓂᖓᓂ; ᑭᓯᐊᓂ, 



ᐊᖑᓇᓱᒐᒃᓴᖅᑕᖃᙱᑉᐸᑦ ᐱᒻᒪᕆᐅᔪᖅ ᓱᓕ ᐊᖑᑕᓂᑦ ᑎᑎᕋᖃᑦᑕᕆᐊᖃᖕᓂᖓᓂᑦ − ᑕᒪᖕᒥᒃ ᐊᑑᑎᓕᒻᒪᕇᒃ ᐊᐅᓚᑦᑎᓂᖕᒧᑦ 

ᐆᒪᔪᖕᓂᑦ ᐊᑑᑎᖃᖅᖢᓂᓗ ᐋᖅᑭᒃᓱᐃᑎᓪᓗᒋᑦ ᐱᔭᐅᔭᕆᐊᓕᖕᓂᑦ ᐊᐅᓱᐃᑦᑐᒥᐅᓄᑦ ᒪᓕᒃᖢᒋᑦ ᓄᓇᕗᒻᒥᑦ ᐊᖏᕈᑎᓂᑦ. 

ᐅᖃᐅᓯᒃᓴᑦ −ᔭᕝᕆ ᐅᖃᕆᐊᒃᑲᓐᓂᑐᐃᓐᓇᖅᑐᖅ ᑲᑎᒪᔨᓄᑦ ᐅᒥᖕᒪᒃᑕᓂᑦ ᐅᓂᒃᑳᓕᐅᕆᐊᖃᒻᒪᕆᖕᓂᖏᓐᓂᑦ. ᐃᓚᒋᔭᐅᔪᑦ 

ᐅᖃᕆᓪᓗᑎᒃ ᖃᐅᔨᒪᓂᖕᒥᓂᒃ ᐊᖑᓇᓱᒃᑕᐅᕙᒃᑐᓂᑦ ᐅᓂᒃᑳᓕᐅᕆᐊᖃᖕᓂᖏᓐᓂᑦ. 

 

ᑲᑎᒪᓂᖅ ᐅᒃᑯᐊᖅᑕᐅᓂᖓ − ᒫᑦ ᓄᓇᙳᐊᒥᑦ ᑕᑯᑎᑦᑎᓪᓗᓂ ᐅᒥᖕᒪᐃᑦ ᑐᒃᑐᐃᓪᓗ ᐃᓂᒋᕙᒃᑕᓕᒫᖏᓐᓂᑦ ᖃᐅᔨᓴᕈᑎᕕᓂᑎᒍᑦ 

ᑐᓴᕈᒪᓪᓗᓂᓗ ᐊᖏᕈᑕᐅᙱᑦᑐᓂᑦ ᐊᓯᔾᔨᖅᑕᓂᑦ ᑭᖑᓪᓕᒥᓂᖕᒥᓂ ᖃᐅᔨᓴᕈᑎᕕᓂᖕᒥᑦ (ᐅᐃᒍᐊᕈᓯᖅ 1). ᒫᑦ ᖁᔭᓕᓪᓗᓂ 

ᑲᑎᒪᔨᓄᑦ ᑲᑎᒪᔭᖅᑐᕐᓂᖏᓐᓄᑦ ᖃᐅᔨᒪᔭᒥᓂᒡᓗ ᑐᓴᖅᑎᑦᑎᓂᖏᓐᓂᑦ ᓂᕆᐅᒃᖢᓂᓗᒎᖅ ᐱᓕᕆᖃᑎᖃᕆᐊᒃᓴᖅ ᐊᕐᕌᒍᓂᑦ 

ᐊᒡᒋᖅᑐᓂᑦ. 

ᐅᖃᐅᓯᒃᓴᑦ − ᔭᕝᕆ ᐅᖃᓚᐅᖅᑐᖅ ᓄᓇᙳᐊᓂᑦ ᑕᐅᑐᒃᖢᓂ ᓇᓗᓇᙱᓐᓂᖓᓂ ᐅᒥᖕᒪᖃᐅᖅᐸᑦ ᑐᒃᑐᑭᓐᓂᕐᓴᐅᓂᖓᓂᑦ. 

ᑐᒃᑐᐃᑦ ᕿᒫᕙᓪᓕᐊᖕᒪᑕ ᐅᒥᖕᒪᓕᖕᓂᑦ. 

 

 

 

 

 

 

 

 


